
O CASO DE OUTES: AREA DE DESENVOLVEMENTO
EOLICO SOBRE ZONA DE HUMIDAIS

En Galiza contamos cunha morea de ADE’s (Areas de Desenvolvemento Eélico) nas que as promotoras poden tramitar un ou varios
parques edlicos, sendo estas as responsables de realizar os estudos de impacto ambiental. Este feito non é inocuo. Se temos en conta
o custe que poden ter estudos como o hidroldxico, hidroxeoldxico... a problematica esta servida. As empresas “barren para a casa” e os
humidais quedan desprotexidos.

Instalacion edlica, na Costa da Morte.

Na ADE de Outes, a dia de hoxe, estan en fase de tramitacion os :

seguintes proxectos edlicos: Sancosmeiro (Outes e Mazaricos), O Vao,
Maragouto (Outes e Mazaricos), Banzas, Outes (Negreira e Outes),
Alvite e Alvite II. Dado o elevado nimero de parques centrarémonos s6
nalguns para tratar de explicar unha problematica que se pode trasladar
a calquera tramitacion do pais.

0 PROXECTO EOLICO DE BANZAS

O parque edlico Banzas (Outes, Negreira e Mazaricos) centralizaria
nas suas instalacions a electricidade xerada polos demais. Asentariase
nunha zona con numerosas brafias, unha turbeira enorme e nacementos
de regatos, un dos cales descende monte abaixo polo bosque atlantico
de Santa Leocadia. Pero ademais é de sinalar a presenza de mananciais
que achegan auga aos nucleos de poboacion préximos. Polo tanto,
de aprobarse o proxecto, as obras necesarias para a sua instalacion
levarianse por diante habitats prioritarios e deixarian unha morea de
persoas sen o ben mais prezado: a auga.

As graves afeccions hidricas sumamos que este parque teria un
impacto paisaxistico de proporciéns biblicas. No alto do Monte de
Banzas atopamos o miradoiro do Cotro. Aqui, na zona mais alta, hai
unha estrutura elevada dende a cal, nun dia solleiro, podemos observar
0 Monte Pindo, a desembocadura do Rio Tambre, a ria de Muros-Noia...
en resumo, a panoramica perfecta para ollar unha ducia de concellos
coa sUia perspectiva en 360°.

Humidal que se veria afectado polas infraestruturas eélicas proxectadas en Outes.

Os humidais son refuxios de biodiversidade e espazos chave na filtracion da auga.

0S PROXECTOS DE SANCOSMEIRO, O VAO E MARAGOUTO
Entre os concellos de Mazaricos e Outes atopamonos con tres parques
edlicos en tramitacion con poligonais que se superpofien. Tratase dos
proxectos de Sancosmeiro, O Vao e Maragouto, cuxas afeccions serian
moi graves e similares entre si. Estes proxectos asentarianse nunha zona
que no seu 80% é un brafial, contando cunha turbeira nun estado de
conservacion moi bo.

Estes terreos ademais foron afectados pola concentracién parcelaria,
basica para as explotacidns de pastoreo que son o sustento de numerosas
familias da contorna. En concreto, as obras para a instalacién do parque
de Maragouto interferirian no benestar animal e farian imposible o
pastoreo que realizan distintas explotacions gandeiras.

Tamén no caso deste parque, a toponimia nos fala do lugar no que nos
atopamos e pretenden ocupar con edlicos. O Prado da Brafia, Brafia do
Rego, Os Pasales... son a mostra palpable de estarmos ante un terreo
humido no que non deberia realizarse ningunha implantacién eélica,
xa que fraco favor se nos faria ante o cambio climético, sobre todo se
temos en conta que ademais contamos cunha turbeira nun estado de
conservacion case virxe, con regatos e distintos mananciais que, como no
caso de Banzas, abastecen a vecifianza.

Os muifios preténdense implantar no limite da zona de policia de 100
metros do dominio publico hidraulico do Rio de Bao das Beatas e dos
regatos que paran nel, polo tanto as obras e toda a infraestrutura do
parque incumpririan directivas como a 92/43 da CEE que protexe estes
habitats ou a mesma Directiva Marco europea da Auga ao atoparnos
con esta turbeira tan ben conservada.

Este parque poderia chamarse “limite” xa que estes colosos brancos
chantarianse a pouco mais de 500 metros dos nucleos de poboacion,
podendo supofier o peche das explotacions gandeiras e obrigando &
vecifianza a marchar por prexuizos como o ruido, o efecto sombra,
as interferencias no sinal de television, radio ou internet, asi como a
perda patrimonial case total por ver como as vivendas acadarian valores
irrisorios no caso de querer vender ou mesmo alugar. Un drama para un
rural xa moi castigado.

Mapa da Area de Desenvolvemento Eélico de Outes.

0 caso dos proxectos de O Vao e Sancosmeiro supofien case 0 mesmo.
O primeiro deles izariase sobre brafias e afectaria aos caudais do rego
da Salva, do rio do Bao das Beatas, do rio Xende e do rego das Brafias.
0 segundo estaria xunto aos regos de Xendil, da Laxoa, da Carballosa
e do Outeiro, a cardn da Brafia do Alto, e na zona de Xendil, a carén
doutro brafial enorme regado polo rego do Couto e pegado &s vivendas,
nese limite de 500 metros.

0 PROBLEMA NON SOMOS A VECINANZA

O problema non somos a vecifianza. N6s non negamos o cambio
climético nin a necesidade dunha transicion enerxética cara as
renovables pero entendemos que nesta enxurrada edlica existe unha
eiva ao non contar con avaliaciéns ambientais estratéxicas completas.
Entendemos que o problema é “regalar” unha ADE a unha promotora sen
saber nin interesarse polos recursos e patrimonio que existe dentro dela.
O problema ¢ non facer dende a administracion un traballo de campo,
dandolle o poder & promotora que, evidentemente, defendera mais os
seus intereses que os vecifiais. O problema € non cumprir directivas
europeas, non por en valor aqueles habitats que Europa xa defende
por ser prioritarios. O problema esta nunha burbulla especulativa que
permite que se manexen cifras como na ADE de Outes e a sua contorna,
que de darse todo o proxectado, en 60 km2 escasos teremos a mesma
potencia instalada ca en Asturias ao longo do ano 2019, superando os
500 megavatios. O problema é converter esta area xeografica, igual que
xa 0 son outras en Galicia, nunha zona de sacrificio, na pila de Espafia e
nun fondo de inversién alleo ao pais, dando as costas a Galicia, ao Pobo
galego e as xeracions vindeiras.

*Plataforma Quijote de Outes.



